ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 14-Ի N 1597-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ 
1. Անհրաժեշտությունը
Սույն որոշման նախագծի մշակումը պայմանավորված է N-2 էներգաբլոկի շահագործման ժամկետը երկարացնելու (ՇԺԵ-2) ծրագրով նախատեսված աշխատանքների իրականացումն ապահովելու անհրաժեշտությամբ:
Շահագործման ժամկետը երկարացնելու ծրագրի շրջանակներում ՀԱԷԿ-ում կատարվել են մեծածավալ արդիականացման և վերազինման աշխատանքներ (շուրջ 189 մլն ԱՄՆ դոլար ՌԴ-ից ստացված վարկային և դրամաշնորհային միջոցներ, ինչպես նաև ՀՀ պետական բյուջեից շուրջ 63,2 մլրդ դրամ)։ Հաշվի առնելով արդեն իսկ կատարված արդիականացման աշխատանքները, ինչպես նաև մասնագիտացված կազմակերպությունների կարծիքները և նմանատիպ էներգաբլոկների շահագործման ժամկետի երկարացման միջազգային փորձը, նախատեսվում է, որ հնարավորություն կստեղծվի երկարացնել ՀԱԷԿ N-2 էներգաբլոկի շահագործման նախագծային ժամկետը ևս 10-ը տարով՝ 2026 թվականից մինչև 2036 թվականը:
2. Ընթացիկ իրավիճակը և խնդիրները
Հայաստանի Հանրապետության կառավարության 2023 թվականի սեպտեմբերի 14-ի N 1597-Ա որոշմամբ՝ 
[bookmark: _Hlk189212679]Հաստատվել է «Հայկական ատոմային էլեկտրակայան» փակ բաժնետիրական ընկերության N-2 էներգաբլոկի շահագործման ժամկետի երկարացման (ՇԺԵ-2) Ծրագիրը՝ համաձայն հավելված 1-ի և «Հայկական ատոմային էլեկտրակայան» փակ բաժնետիրական ընկերության N-2 էներգաբլոկի շահագործման ժամկետի երկարացման (ՇԺԵ-2) Ծրագրով նախատեսված միջոցառումների կազմակերպման և կատարման պլանը՝ համաձայն հավելված 2-ի։
Հիմք ընդունելով ՀՀ կառավարության 2023 թվականի դեկտեմբերի 14-ի N 2150-Ա «Հայկական ատոմային էլեկտրակայանի 2-րդ Էներգաբլոկի շահագործման ժամկետի երկարացում» (ՇԺԵ-2) ծրագրի շրջանակներում «Ռուսատոմ Սերվիս» բաժնետիրական ընկերության հետ պայմանագիր կնքելու մասին» որոշումը՝ «Հայկական ատոմային էլեկտրակայան» փակ բաժնետիրական ընկերությանը Հայաստանի Հանրապետության կառավարության 2023 թվականի սեպտեմբերի 14-ի N 1597-Ա որոշման հավելված 2-ով սահմանված ծրագրով նախատեսված միջոցառումների կազմակերպման և կատարման պլանով հաստատված աշխատանքների իրականացման նպատակով 2023 թվականի դեկտեմբերի 15-ին «Ռուսատոմ Սերվիս» բաժնետիրական ընկերության հետ մեկ անձից գնման ձևով կնքել է 309/5930-Դ/ԱԱԷԿ/2150-Ա-ՌՊ/01-01 պայմանագիրը։
[bookmark: _Hlk190782199]Գնահատելով «ՀԱԷԿ» ՓԲԸ-ի տիրույթում գտնվող և հաստատված տեխնիկական առաջադրանքները, կայացած մրցույթի արդյունքները, կատարվելիք աշխատանքների ծավալները, ինչպես նաև ապրանքների մատակարարումների և ծառայությունների ժամկետները, ինչպես նաև հաշվի առնելով, որ վերոնշյալ պայմանագրով իրականցվող աշխատանքների կատարման ժամկետները չեն համապատասխանում ՀՀ կառավարության 2023 թվականի սեպտեմբերի 14-ի № 1597-Ա որոշմամբ սահմանված ժամկետներին՝ անհրաժեշտություն է առաջացել № 1597-Ա որոշման մեջ ամրագրել աշխատանքների կատարման իրական ժամկետները։
Հաշվի առնելով վերոգրյալը առաջարկվում է ՀՀ կառավարության 2023 թվականի սեպտեմբերի 14-ի № 1597-Ա որոշման հավելված 2-ը շարադրել նոր խմբագրությամբ։
3. Ակնկալվող արդյունքը, կարգավորման նպատակը և բնույթը
«Հայկական ԱԷԿ» փակ բաժնետիրական ընկերության N 2 էներգաբլոկի շահագործման ժամկետը երկարացնելու (ՇԺԵ-2) մասին ՀՀ կառավարության որոշմամբ հավանություն տրվող Ծրագրի իրականացմամբ կապահովվի ՀԱԷԿ N 2 շահագործման ժամկետի երկարացման գործընթացը։ 
4. Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
2023 թվականի սեպտեմբերի 14-ի № 1597-Ա որոշման հավելված 2-ով սահմանված աշխատանքների կատարման ժամանակացույցի առաջարկվող փոփոխությունների հետևանքով վերոնշյալ որոշման հավելված 1-ով հաստատված ֆինանսական գնահատականը փոփոխության չի ենթարկվի և ՀՀ պետական բյուջեում լրացուցիչ ծախսեր չի առաջացնի։
    5.Նախագծի մշակման գործընթացում ներգրավված ինստիտուտները և անձինք
 	ՀՀ տարածքային կառավարման և ենթակառուցվածքների նախարարություն և «ՀԱԷԿ» ՓԲԸ։
6. Կապը ռազմավարական փաստաթղթերի հետ. 
	ՀՀ կառավարության որոշման նախագիծը բխում է 
1) Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040 թվականը) II գլխի 3-րդ կետից՝ ՀԱԷԿ-ի 2-րդ էներգաբլոկի՝ 2026 թվականից հետո շահագործման ժամկետի երկարաձգումը հանդիսանում է Հայաստանի Հանրապետության կառավարության հիմնական առաջնահերթություններից մեկը։
2) ՀՀ կառավարության 2021 թվականի օգոստոսի 18-ի թիվ 1363-Ա որոշման հավելվածի 3.4 կետից՝ Հայկական ԱԷԿ-ի երկրորդ էներգաբլոկի շահագործման նախագծային ժամկետի երկարաձգման նպատակով ավարտին են հասցվելու արդիականացման աշխատանքները` ապահովելու Հայկական ԱԷԿ-ի անվտանգ աշխատանքը մինչև 2026 թվականը, որից հետո լրացուցիչ ներդրումներ են արվելու ատոմային էլեկտրակայանի երկրորդ էներգաբլոկի շահագործման ժամկետը ևս 10 տարով երկարաձգելու նպատակով։
    7.  Այլ տեղեկություններ.  
      	Ժամկետների փոփոխությունը համաձայնեցված է ՀՀ Միջուկային անվտանգության   կարգավորման կոմիտեի հետ։  
